
Суьруьяр хайи яйлахриз хканва!

Дегишвилер 
гьатнава

Вуна вучиз «ЦIийи дуьнья» 
газет кхьенвач?

РАЙАДМИНИСТРАЦИЯДА СОВЕЩАНИЕ   МАЛДАРВАЛ

«2021-йисан 8-сентябрдиз РД-дин 
Гьукуматдин къарардик дегишвилер 
кухтунин гьакъиндай» 2022-йисан 
31-майдиз Дагъустан Республикадин 
Гьукуматди кьабулнавай къарардихъ 
галаз кьадайвал, Дагъустанда яша-
миш хьун патал герек къведай агъа 
кIанин пулдин кьадар 1-июндилай 
10 процентдин хкаж хьанва. Рекъемар 
агъадихъ галайбур я:

– агьалийрин гьар са нефесдиз 
13 667 манат;

– зегьметдиз къабил агьалияр 
патал 13 806 манат;

– пенсионерар патал 10 893 
манат;

– аялар патал 12 649 манат.

Алай вахт Ахцегь рай-
ондин хипехъанарни 
малдарар патал четин 

ва жавабдарди я: абурун вилик 
санлай  58599 куьлуь карчин 
(абурукай 53126 диде хипер я) 
ва 3189 ири карчин (абурукай 
1916 ацазвай калер) гьайванар 
хъуьтIуьн къишлахрай хайи 
дагъларин гатун яйлахриз хкун 
ква. Дербентдин зонадай 16 май-
ишатдин санлай 27115 кьил МРС 
ни 1820 кьил КРС ва Кочубей зо-
надай 20 майшатдин 31486 кьил 
лапагарни 1316 кьил къарамалар. 
Дербент райондай суьруьяр ата 
бубайрилай авай къайдада яхдиз 
хкизватIа, Кочубейдин къишлах-
рай и кар автотранспортдин куь-
мекдалди тамамарзава. Талукь 
тир четинвилер кьведбурузни 

ава: куьчардай махсус рекьер 
амачир яргъал мензилра – авто-
трассада гьайванарни чубанарни 
гьелек жезва, рекьера хазвай таза 
кIелери чпихъ кьетIен гелкъуьн 
истемишзава.  «Камазраваз» 
хкунни асант туш, гьар са рейс 
– 300 гьайван хкун майишатдиз 
60 агъзур манатдай акъваззава...  
ИкI, цIи райондин руководство-
дин ва УСХ-дин пешекаррин 
гуьзчивилик кваз 25-майдиз 
башламишнавай хеб куьчарунин 
кампания 10-июндалди давам 
жеда.

-  Гьайванар куьчарзавай 
береда кьилинди абурун гьал 

ахтармишна хьиз, хаталу азарин 
вилик пад кьадай серенжемар 
кьиле тухун я. Иллаки кьетIен 
фикир гатфарихъ чна къара-
малариз садакай садак акатдай 
ящур, сибирдин язва, бруцеллез 
хьтин хаталу азаррикай хуьдай 
рапар ягъуниз (куьчарзавай 20 
агъзурав агакьна къарамалариз 
ва 60 агъзурав агакьна лапа-
гриз рапар янава, гьайванар 
туберкулёздинни бруцеллездин 
гьакъиндай ахтармишнава) ва 
лапагар кикIламрикайни (клещ) 
нет-чIутдикай михьун патал кре-
олиндин ваннайрай акъудуниз 
гузва. И кар чалай и сефердани 
хъсандиз кьиле тухуз алакьна, 
- лугьузва районда ветуправле-
нидин кьилин духтур Вагьидин 
Абдулгьалимова.

- Шазан йисав гекъигайла, 
цIинин кьуьд хъуьтуьлди, чуьл-
да хъсан векь авай мублагьди 
хьуникди чи майишатрин гьал, 
маншаллагь, хъсан я. Чубанрин 
зегьметдин нетижада гьайванар 
хкатунар авачиз ва гьар виш хи-
пез 100-далайни артух кIелерин 
сагълам дул къачуна гатфарал 
акьулдна, гила сагъ-саламатдиз 
яйлахриз хканва. Инани яргъал-
ди чIугур куьлуь марфар къуник-
ди дагъларал къаз акьалтнава.

Четинвилерикай рахайтIа, 
хипехъанвилин кIвалах вич пара 
четинди я, эхиримжи йисара, 
лугьурвал, хам табагъуникни 

квач. Гьавиляй жегьилриз адал 
машгъул жез кIанзавач. Майи-
шатра виридалайни четин месэла 
чубанар жагъурунинди хьанва. 
Зегьметдиз кутугай хийирни авач 
эхир. Сарин кило 10 манатдайни 
маса гуз жезвач (гьа са вахтунда 
са гьайван 100-120 манатдай 
твазва), хамар гьакIа гадарзава, 
нек саки ахцазмач. Къазанжи 
алверчийривни арачийрив ужуз-
даказ вахгуниз мажбур жезвай 
анжах са якIалай я: абуру гьар 
са килограмм якIал 50 манат 
кьил эхцигзава. ЯкIун базар 
сакIани алверчийрин гъиляй 
акъудиз жезвач. Гьакъисуздаказ 
раб-риб язавай са ветеринари-
ядин къуллугъдилай ва гьар са 
диде хипен кьилиз йиса гузвай 
165 манатдилай гъейри (шаз 200 
манат тир), гьукуматдин патай 
мад са жуьредин куьмекарни 
хипехъанриз авач. Гьич тахьайтIа 
гьакIа гадаруниз мажбур сарин 
рабатвал ийиз хьанайтIа ажеб 
тир,- суьгьбетзава райондин 
УСХ-дин начальник Арген Гьа-
жиева.

Къейд тавуна жедач, рай-
онда хипехъанвал хъсандиз ар-
тмишунин месэладиз са бязи 
маса себебрини таъсирзава. 
Райондин вири майишатрин 
кIвачихъ Кочубейдин зонада 
чилер галач. Гьатта ана чпиз 
хъсан чилер авай майишатри-
ни Кочубейда яшайишдин лап 
чарасуз шартIарни тахьуникди 
(электричество кьванни авач) 
гьайванар Дербент райондин 
Сыртычдин зонада кьуьд акъудиз 
регьят къишлахрал куьчарзава. 
Анани чкадин майишатрин руко-
водителри республикадин хсуси-
ятда авай къишлахар — 350-400 
гектар йиса 500 агъзур манатдай 
арендада вугузва. 

Даш АЛИЕВ
	  
 7-июндиз райондин активдин 

нубатдин совещание, сифте гаф ра-
хуналди ва йикъан месэлаяр раиж 
авуналди, «Ахцегь район» МР-дин 
кьил Осман Абдулкеримова ачухна 
ва кьиле тухвана.

Налогар кIватIунин ва чилерни 
капитальный эцигунар актуали-
зироватунин (ОКС) месэладай 
малумат райадминистрациядин 
экономикадин отделдин начальник 
Фатима Агьмедовади авуна.

-  Гъилевай йисан вад вацран 
пландин нетижайрай районда эм-
менидай 92 % ва чилин налогдай 
77,1 % пулдин такьатар кIватIнава, 
210 агъзур манатдилай артух на-
лограй виликан буржарин пул 
хкьунва.  Йисан кьилелай башла-
мишна 609 агъзур манат страховой 
буржарин взносар (йисан кьиляй 
980 агъзур авай) ва пуд миллион 
манатдилайни гзаф пул транс-
портдин налогрин буржар вагкана. 
Гьукуматдин кьезил субсидийрин 
куьмекдалди хуьруьн майишатдин 
гъвечIи техника къачун патал 21 
ЛПХ-ди МФЦ-дай арзаяр ракъур-
нава…, - кьилди къачуртIа, къейдна 
ада.

Налогар кIватIунин месэладиз 
талукь яз райондин Кьили алава 
хъувурвал, налогрин 6 вацран 
тапшуругъар вири СП-ра 100 про-
центдин тамамарун истемишна. 
Ада гьакI Ахцегьрин 1-нумрадин, 
КьакIарин ва Цуругърин хуьрерин 
школаяр ерилудаказ ремонтунал 
гьар йикъан гуьзчивал гьа школай-

рин директоррин хиве туна.
Йикъан 2-месэладай – йисан 

2-пай патал газетарни журналар 
кхьизвай гьалдин гьакъиндай малу-
мат райондин «ЦIийи дуьнья» га-
зетдин кьилин редактор Дашдемир 
Шерифалиева авуна. Ада къейдна 
хьи, райондин милли тарих, культу-
ра, адетар хуьзвай,  чкайрал кьиле 
физвай вири вакъиайрикай жемят 
вахтунда хабардар ийизвай, чи бар-
каллу рухвайринни рушарин чеш-
нейралди акьалтзавай несил дуьз 
тербияламишзавай, хайи дидед 
чIалал акъатзавай «ЦIийи дуьнья» 
газет гьар са хизанда столдинди 
хьун лазим я. И газет кхьиз регьят 
хьун патал райцентрда «Дагпечат-
дин» махсус киоск кардик кутунва. 
Ана къиметар хейлин ужуз ятIани, 
гьайиф хьи, инсанри и къулай-
виликай саки менфят къачузвач.  
Виликдай чи газет вирибуру, ил-
лаки пенсионерри кхьизвайтIа 
(гьавиляй адан тираж 4-5 агъзурдав 
агакьзавай), гила асул гьисабдай 
муаллимрини духтурри ва ида-
райрин къуллугъчийри кхьизва. 
Подписка 20-июндалди давам 
жезва. Пенсионерривай, туьквенар 
ачухна хьиз коммерциядин хиле 
кIвалахзавай агьалийривай район-
дин газет кхьин тIалабзава.

Эхирдай райондин регьберди 
алатай совещанидин тапшуругъар 
кьиле тухузвай гьал ахтармишна, 
СП-рин кьилеризни идарайрин 
руководителриз цIийи тапшуругъ-
ар гана, абуруз чпин къуллугърин 
везифайрив жавабдарвилелди 
эгечIуниз эверна. 

5,6 миллиард манат къачуда

Сар рекье твада
Дагъустандин карханади 

2022-йисуз Китайдиз ва 
Белоруссиядиз 2,5 агъзур 

тонн сар рекье тун фикирдиз къа-
чунва. Вири саналди алай йисуз 
карханади 3 агъзур тонндив агакьна 
сар гьялда. Идан гьакъиндай, РД-
дин Гьукуматдин Председатель 
Абдулмуслим Абдулмуслимова 
хабар гана. «Сар чуьхуьдай СПоК 
«Маяк» М-1 карханади гьялдай 3 
агъзур тонн сарикай 2 агъзур тонн 
Китайдиз ва 500 тонн Белорусси-

ядиз рекье твада», – лагьана ада.
РД-дин хуьруьн майишатдин 

ва недай суьрсетдин министр 
Мухтарбий Аджекова къейдна 
хьи, Дагъустандал Россиядин Фе-
дерацияда гьасилзавай вири сарин 
25 процент гьалтзава. «Республи-
кадин сар гьялзавай карханайриз 
герек тир вири куьмекар гуда. Чи 
везифа сар гьялунин тамам цикл 
кардик кутун я. Идани кIвалахдай 
алава чкаяр яратмишдай мум-
кинвал гуда», – къейдна ада.

ТIимил таъминвал авай хизан-
рай тир 3 йисалай 7 йисал кьван 
яшда авай аялар патал гьар вацран 
пулар гун патал Дагъустан Респу-
бликадиз ва маса регионриз 5,6 
миллиард манатдилай артух такьа-
тар рекье твада. Идан гьакъиндай 
буйругъдал РФ-дин Гьукуматдин 
Председатель Михаил Мишустина 
къул чIугуна. Пул гьакI Ханты-
Мансийский ва Ямало-Ненецкий 
автономный округризни рекье 
твада. Алава яз финансламишу-
нин чарасузвал и регионра пулар 

къачудайбурун кьадар дуьздаказ 
тайинарунихъ галаз алакъалу я. 

Пуд йисалай 7 йисал кьван 
яшда авай аялриз гудай гьар вац-
ран пуларин кьадар 2020-йисуз 
Президентдин буйругъдал кардик 
кутунва. Хизанда авай гьаларилай 
аслу яз абурун кьадар 50, 75 ва я 
аял яшамиш хьун патал регионда 
агъа кIанин пулдин 100 процентдив 
агакьун мумкин я. Къейднавай пу-
лар къачун патал «Госуслугайрин» 
порталдал электронный арза вугуз 
жеда.     

Дашдемир ШЕРИФАЛИЕВ

Росстатистикадин 1-июндин делилралди, Ахцегь райондин 
вири жуьре майишатра санал 73429 кьил хиперни цIегьер 
(адакай 62932 диде гьайванар) ва 11410 кьил къарамалар (6845 
калер) гьисабзава.  КРС чкадал хуьзватIани (эхиримжи йисара 
гьабурни тухуз-хкизва), хиперин суьруьяр йиса кьведра куьча-
руниз мажбур я. И жигьетдай Дагъустан Россияда тафаватлу 
жезвай кьетIен регион я.



2 ЦIИЙИ ДУЬНЬЯ 8-июнь, 2022-йис, №23

Ялцугъви гьажи Исмаил Мукъаятвал артухарин
ЦIАЙ ХАТАЛУ Я

Агьмед АГЬМЕДОВ,
Ахцегьрин 50-нумрадин
пожарный частунин 
начальник

Гатун девирда, гьакIни 
суварин йикъара, адет яз, 
шегьеррин ва хуьрерин 

агьалияр гзаф кьадарралди чпин 
дачайрин участокриз, тамариз 
физва. Амма йисан гьа и девир-
да багъманчивилин майишатра 
цIай кьур дуьшуьшрин кьадар 
артух хьун къейдзава. Дачайрин 
участокра цIай кьур дуьшуьшрин 
асул себебар – им пичерин ва 
газдин тадаракар, электрикдин 
симер къайдада тахьун, гьакIни 
цIув мукъаятсуздаказ эгечIун 
я. Россиядин МЧС-дин Дагъу-
стан Республикада авай Кьилин 
управлениди дачайрин участокра 
чпел амал авуна кIани пожарный 
хатасузвилин асул къайдайрин 
гьакъиндай куь рикIел хкизва. 

Гьа икI, электрикдин симер, 
пичер ва газдин плитаяр авай 
гьал вахт-вахтунда ахтармиш 
ая. Зирзибил ва амукьаяр анжах 
махсусдаказ тадаракламишнавай 
гъвечIи майданрал кун лазим я. 
Аялриз цIухъ галаз къугъвадай 
ва чIехибурун гуьзчивал алачиз 
ялавар ийидай ихтияр гумир. Гьич 
са дуьшуьшдани кьурай векьиз 
цIай ямир. ЦIай лап регьятдаказ 
гуьзчивиликай хкатна чукIун 
мумкин я. Месик къатканвай-
ла папIрусар чIугумир, абурун 
кьатIар ва спичкаяр гадармир. 
КIарасдин пичерив гакъутдайла 
мукъаятвилин кьетIен серенжем-
рал амална кIанда.

Инсанар тамуз фейи дуьшуь-
шрани пожарный хатасузвилин 
къайдайрал амал авун чарасуз я. 
Чавай гьар садавай вуч ийиз жеда? 
Сифте нубатда, тIебиатдин гьи 
территорияда хьайитIани цIухъ 
галаз лап мукъаят хьухь. Чи 
мукъаятсузвал тамун пожардин 
себеб тахьун патал агъадихъ галай 
къайдайрал амал ая. Гьич са се-
фердани тама кьурай векьиз цIай 
ямир. Эгер квез масабуру и кар 
ийиз акуртIа, абурун гьерекатар 
акъвазариз чалишмиш хьухь. Эгер 
квез башламишзавай пожар алай 
чка малум хьайитIа, ам жуван 
къуватралди хкадариз чалишмиш 
хьухь. Бязи дуьшуьшра ялав кIур 
гана туьхуьрун бес я.

Эгер цIай къатиди ятIа ва 
квевай ам жуван къуватралди 
хкадариз жезвачтIа, куьне и кар-
дал машгъул хьана кIани ксар 
жезмай кьван фад хабардар ийиз 
чалишмиш хьухь. И мураддал-
ди пожарный охранадиз (112, 
101-нумрадин телефон) зенг ая, 
цIай кьур чкадикай ва аниз фидай 
рекьикай хабардар ая. Бедбахт 
дуьшуьшрин вилик пад кьун па-
тал жув ва жуван багърияр хуьх!   

Дагъустан 
финансламишда

Данади тIуьр пул

Сулейман ПАШАЕВ

“Лезги газетдин” алай йисан 13-нумрада имам 
Шамил дидедиз хьайидалай инихъ 225 йис тамам 
хьуниз талукьарнавай са  жерге мярекатар кьиле физ-
вайдакай, газетдин редакциядиз имамдин тIварунихъ 
галай фондунин президент Алиасгьаб Хархачаевни 
адан куьмекчи Седредин Жафаров мугьман хьан-
вайдакай кхьенвай.

Седредин Жафарова имам Шамила Кавказдин 
дяведа къугъвай роль, адан регьбервилин, тешкилат-
чивилин алакьунар къейдна. Ада гьакIни имамдин 
наибрин арада гзаф кьадар лезгиярни хьайиди рикIел 
хкана ва газетдиз абурукай макъалаяр акъудунин 
теклиф гана.

И макъалада заз Кавказдин дяведин женгера имам 
Шамилан терефдар ва муьруьдрин башчи хьайи зи 
хуьруьнви, бине Ахцегь райондин Ялцугърин хуьряй 
тир гьажи Исмаилакай ихтилатиз кIанзава. Агъадихъ 
гузвай суьгьбет заз вич 1908-йисуз дидедиз хьайи, 
Ватандин ЧIехи дяведин иштиракчи, савадлу офицер 
Магьарам Гьабибова авурди я.

“За 1992-йисан 31-июлдиз акъатай “Дагестанская 
правда” газетдай Туьркиядин тарихчидин “Дагестан-
ский лев шейх Шамил у ворот Темир-Хан-Шура” 
макъала кIелайла, Дагъустандин кьиблепата Ша-
милан эрчIи гъил, муьруьдрин кьушунрин регьбер 
хьайи, адан терефдал алаз дяве чIугур гьажи Исма
илакайни кьве гаф лугьуз кIан хьана. Гьажи Исмаил 
Ахцегь райондин Ялцугърин хуьряй тир. Адахъ 
вичин хсуси майишат, мал-девлет, хуьре-кIвалени 
кесер авай. Имам Шамила дяве тухузвай девирда 
гьажи Исмаила Кьиблепатан Дагъустандин сергья-
тар хуьзвай. Адан ихтиярда вад виш кас муьруьдар 
авай. И кьушун галаз ам ЧIвей храр лугьудай чкада 
(Ахцегьиз физвай рекье авай чка я) авай къеледа 
урусрин кьушунрин хура акъвазун патал бинеламиш 
хьанвай.

1858-йисуз гьажи Исмаил гьяждал фена. Идакай 
КцIар шегьердавай урусрин полкунин командир, 
полковник Брусиловаз хабар хьана ва ам полк гваз 
ТIагьиржалдал атана. Анай епинин цIилерин куь-
мекдалди рагарай агъуз эвичIна, Мискискарин кьере 
алачухар яна акъвазна. 1859-йисуз имам Шамил 
пачагьдин кьушунри есирда кьуна. Гьа чIавуз Ша
мила вичин наибрикай тир Гьажимурад ирид касни 
галаз  ЧIвей храрин къеледавай муьруьдрин патав 
рекье туна ва ада абуруз дяве куьтягь хьанвайдакай, 
виридаз чпин кIвалериз хъфидай ихтияр авайдакай 
лагьана. Гьажимурад вичихъ галайбурни галаз Ахце-
гьай яна  хъфин лазим тир. Абурукай Мискискарин 
кьеревай Брусилован кьушунриз хабар жеда ва абуру 
тревога гуда. Нетижада полкунин аскерринни дагъ-
вийрин арада ягъунар арадал атана. Гьажимурадан 
итимрикай кьуд кас, Брусилован полкунай лагьайтIа, 
хейлинбур телеф хьанай.

И вакъиаяр кьиле физвай девирда, яни 1859-йи-
суз, гьажи Исмаил Меккадай вичин кьушун авай 
ЧIвей храрин къеледиз хкведа. Ина са касни амачиз 
акурла, ам мягьтел жеда. Кардай кьил акъудун патал 
ам Гарагърин хуьруьз фена. Гарагъвийри адаз Ша-
мил пачагьдин кьушунри есирда кьунвайдакай ва 
адан наиб Гьажимурада вири муьруьдар кIвалериз 
рекье хтунвайдакай лагьана.

Гьажи Исмаил, Чепяй яна, Ялцугъиз хъфена. 
Брусилова вичин кьушунар Мискискарин хуьре се-
кинарайдалай кьулухъ гьажи Исмаилаз вичин патав 
эвер гана. Ам ахцегьви таржумачи Ибрагьимбегни 
галаз Мискискарин хуьруьз атана. Полковник Бру-
силова гьажи Исмаилавай вучиз ам акьван ажугълу 
я лагьана хабар кьуна. “Пачагьди Дагъустандин 
кьиблепад кьегьалвилелди хуьнай ваз пишкеш яз 
къизилдинни гимишдин медалар, гьуьрметдин 
грамота, эполетар (погонар) рекье тунва ва Рутула 
наибвиле тайинардайвал я”, – хабар гана Брусилова. 
Амма гьажи Исмаила икI лагьана: “Абур заз гудалди, 
квез рехъ чирай Мискискавай Ахундов Таиб бегазни 

Къаракуьредавай Бешир бегаз гайитIа, хъсан я”.
Таржумачи Ибрагьимбега гьажи Исмаилав пиш-

кешар кьабулиз туна ва ам Ялцугъиз кIвализ хъфена. 
Амма абур (пишкешар), садни вичи ишлемиш та-
вуна, гьажи Исмаила кицIерин туьтуьна туна, я ам 
наибвиле кIвалахиз Рутулизни фенач.

И кардикай полковник Брусиловаз хабар хьайила, 
ам гзаф ажугълу хьана. Гьажи Исмаил кьуна вичин 
патав гъун патал аскерар ракъурдайвал хьана. И 
кардикай таржумачи Ибрагьимбега гьажи Исмаилаз 
хабар гана ва лагьана: “Вун кIвале ксумир, дагъда 
ксус”. Исмаил кьун патал пуд сеферда тфенг ядай 
пияда аскеррин рота рекье туна, амма са сефердани 
абур чпин макьсаддив агакьнач, гьикI лагьайтIа, 
гьажи Исмаил дагъда авай.

Хаталувиликай кьил къакъудун патал гьажи Ис-
маила жемят кIватIна лагьана: “Зи кьуд агъзур хеб, 
амай мал-балкIан, девлетар вири квез пая, кесибриз 
гзаф це. Зи къари ва и кьве гададин свас квел аманат, 
мад заз иникай Ватан хьанач, куьн сагърай”. Идалай 
гуьгъуьниз ам, вичин кьве хвани галаз, Мацарин 
дагъдай яна, Къебеладиз рекье гьатна.

Гьажи Исмаила 1859-1861-йисара ина лезгий-
рикай вичиз кьушун кIватIна ва Филифар лугьудай 
чкада Фетенбурун къеледавай пачагьдин кьушун-
рихъ галаз дяве тухвана. Урусрин кьушунри тупа-
рай тама авай гьажи Исмаилан дестеяр яна. Къуват 
тIимил тирвиляй абур катуниз мажбур хьана. Рекье 
къанлуйри чинеба гьажи Исмаил яна кьена, адан га-
даяр лагьайтIа, сифте   Ирандиз, анайни Туьркиядиз 
куьч хьана. И  дяве гьажи Исмаила имам Шамилан 
тапшуругъдалди тухвайди тир.

…1859-йисуз имам Шамила Ахцегьа авай чIехи 
мискIиндин имам гьажи Шафидин тIварцIел гьажи 
Исмаилав агакьара лагьана чар ракъурнай. Чарче 
гьажи Исмаилаз “Женг давамара” лагьанвай. Гьажи 
Шафиди вичин маллаяр кIватIна ва чар нив вугана 
агакьарин лагьана меслятна. Аллагьдин рагьмет алай 
Шерифали бубадив вугана ракъурдай меслятдал 
атана. Шерифали буба Ахцегьа гъвечIи мискIиндин 
кимел кавалдик ксанваз жеда. Ам гьажи Шафидин 
кьилив гъида. Ада Шерифали бубадиз гьажи Исмаи-
лал чар агакьарна кIанзавайдакай хабар гуда. Адани 
ваъ лагьанач, чарни гваз рекье гьатна. Шерифали 
буба Мацарин дагъдай эвичIайла, Филифар лугьу-
дай чкада Фетенбурун  къеледа пачагьдин аскеррин 
полк авай. И постунилай Шерифали буба, анал алай 
къаравулчийри кваз кьун тавуна, регьятдиз элячIна 
фена. Са кьадар рехъ фейила, ам караулдин началь-
никдиз акуна ва ада Шерифали буба элкъуьрна хкиз 
туна. Ахтармишайла, адав гвай чар жагъана. Чар 
кIелайла, начальникди “душман ина аваз, чун са 
гьина ятIани къекъвезва” лагьана.

Шерифали буба Нухадиз штабдиз тухвана. Ана 
адавай хабарар кьурдалай кьулухъ ам кьве аскерни 
галаз Ахцегьиз рахкурна. Ахцегьа суд авуна, цIуд 
йис кар гана. Ам, фургъунда акьадарна, тухудайла, 
балкIанар алай чкадилай юзанач. Фургъунчиди 
гьикьван къирмаждив янатIани, балкIанар чIарни 
юзанач. И гьал акурла, Шерифали бубадиз бал
кIанрин язух атана: квек вуч тахсир ква, алад, гьай-
ванар, лагьана ихтияр гайила, абур чкадилай юзана. 
Шерифали буба Дербентдиз, анайни Севастополдиз 
тухвана, кьилдин камерада дустагъда туна.

Са сеферда къаравулчидиз керемат акуна: Ше-
рифали буба, гьуьлелай капI авуна хтана, вич авай 
тIапIар алай камерадиз са манийвални авачиз гьахь 
хъувуна ва гуьгъуьнлай камерадин рак аламатдин 
жуьреда агал хъхьана. Къаравулчиди вичиз акур 
агьвалатдикай начальникдиз ахъайна. Ада и кар-
дин гьакъиндай дустагърин чIехидаз, адани вичин 
нубатда пачагьдиз хабар гана. Пачагьди Шерифали 
буба азад хъувунин ва аскерарни галаз Ахцегьиз 
рекье хтунин буйругъ гана. Абуруни гьа икI авуна. 
Нетижада Шерифали буба вичин хизанрин патав 
ахкъатнай. ..”,   акьалтIарнай вичин суьгьбет Ма-
гьарам Гьабибова.

Дагъустан 150 миллион ма-
натдин кьадарда эцигун 
патал капитальныйбур 

тушир модулдин такьатар яратми-
шунин рекьяй общественный ини-
циативайрин тереф хуьн патал ре-
зервдин фондунай финансар чара 
ийидай Россиядин 19 региондин 
сиягьдик акатнава. Идан гьакъин-
дай РД-дин Кьилин Администра-
циядин Telegram каналда хабар 
гана. Гъилевай йисан эхирдалди 50 
далай гзаф цIийи проектрин тереф 
хуьда ва абур кьилиз акъудда. И 
серенжемар республикадин тури-
ствилин индустрия вилик тухунин 
тереф хуьнихъ ва ам «хъендай» 
акъудунихъ рекье тунва. 

(ХЬАЙИ КАР)

Д.ШЕРИФАЛИЕВ	

Пакамлай няналди Ах-
цегьрин базарда поми-
дорар маса гана хьайи 

130 агъзур манат вири пулни гваз 
Рамазан (тIварар кьасухдай де-
гишарнава) вичин хванахвадин 
кIвализ хкведа. Иеси мехъерик 
кваз, кIвале касни авачир. «Мад 
икьван пул гваз мехъерик къвеч 
хьи» - фикирна, адаз вични геж 
тавуна гьа мехъерик фена хкве-
далди  пул авай кисе цура малдин 
тIуна эцигун саламат яз акуна. 
Хванахва Магьмудни Рамазаназ 
гьа миресдин мехъерик жагъана. 

Са герендилай тIуьна-хъвана, 
кефияр куьк яз  хтай итимриз 
гьаятдин чилел инал-анал пулар 
алаз аквада. РикI аватна Рамаза-
нан, тадиз фена килигайтIа, тIуна 
вичи эцигай чкадал пулдин кисе 
аламач. «Вагь, гуж хьана, пул 
угърийри чуьнуьхна!» - лугьуз, 
гьарай-вургьай акъудда мугьман-

ди. И кIвалах пара дакIан хьан-
вай Магьмуда тадиз милицайриз 
хабар гуда. Атана башламишда 
абуру чпин къайдада силис.

- Валлагь, стхаяр, и чи мягь-
леда чуьнуьхардай ксар авайди 
туш, гьинватIани им чи данадин 
къелет я, - кIвалин иесидин 
гиман гьаятдин пипIе секиндиз 
гирнагъиз ацукьнавай са йисан 
данадал фида. 

- Икьван хъсан къацу векь 
авай гатун юкъуз данади мад 
кьацIай пул неч хьи,- инанмиш-
суздаказ лугьуда Рамазана. Гьа и 
арада мехъерикай хтай кайвани 
Серминазани данади пул тIуьн 
мумкин кар тирди тестикьарда.

 Месэла ахтармишун патал 
милициядин сержантди данадин 
тIишив 20 манатдин 2 чар тухуда. 
СтIун нини акал тавуна, гьайван-
ди мез галтадна, пул сивиз тух-
вана неда. И кар акур Магьмуда: 
«Ваъ, стхаяр. Зи папаз вичи хуьз-
вай данадин хесетар чалай хъсан 
чида. Яхъ, гадаяр кIвачер: я пул 
жеда, я як, я туш абур кьведни са-
нал»,- лагьана, гьайван гьа алай 
чкадал  ярхарна, адан кьамалай 
хци кантI чIугвада… 

Гьакъикъатдани, пул гьа да-
надин къене авай. Амма, гьайиф 
хьи, 130 агъзур манатдикай Ра-
мазанан гъилиз хтайди анжах 37 
агъзур манат хьана. 

Чир хьун хъсан я
•	 ДуркIунра къум авайла, 10 г куьлуь авунвай сельдерейдин 

дувулрик ва пешерик 100 г вирт какадарна, йикъа пуд сеферда 
чайдин са тIуруна авайди ишлемишда. Ахпа 10 юкъуз ял яна, мад 
тикрар хъийида. Сагъарунин вахт пуд гьафте я.

•	 Яшлу жердавай инсанар онкологиядик (иллаки хуквадинни 
ратарин) азарлу хьунин хаталувал гзаф жезва. Эгер къен мукьвал-
мукьвал кIеви жез хьайитIа, хуьрек цIурурунин органар вахтунда 
ахтармишун чарасуз я.

•	 Туьтуьнин хтунал (щитовидная железа) тIвалар (узелар) 
хьанвайла, куркума гзаф хийирлу я. Гьар юкъуз 1/3 чайдин тIуруна 
авай куркума са истикандавай рганвай чими циз вегьена хъвада. 
Сагъарунин вахт пуд гьафте я. Мадни пуд гьафтедин вахтунда 
гьар юкъуз щитовидкадал кьелен цин компресс эцигун меслят 
къалурзава.

•	 Ивидик холестерин гзаф квайла, агъадихъ галай рецептдикай 
менфят къачуда: 50 г расторопша хъчадин тумунал 0,5 л эрекь илич-
на, кьве гьафтеда тада. Ахпа фу недалди вилик зур истиканда авай 
циз 20-25 стIал вегьена, йикъа 3-4 сеферда ишлемишда. И къаришма 
са вацра ишлемишайдалай гуьгъуьниз холестерин къайдада жеда.

До 92 процентов школьников 
в Махачкале не владеют родным языком

ПРОБЛЕМЫ РОДНЫХ ЯЗЫКОВ

Магомед МАГОМЕДОВ,
доктор филологических  наук, 
секретарь Союза писателей 
Республики Дагестан 

(Начало в № 22)

Субъективных причин, 
драматизирующих язы-
ковую ситуацию, немало. 

В Дагестане, например, вызывает 
серьёзную тревогу такое положе-
ние, когда все начальные школы 
в сельских районах отказываются 
от программы для национальных 
школ, где обучение должно ве-
стись на родных языках, и пере-
ходят на городскую программу 
обучения.

В Дагестане в среднем 30–40% 
людей от каждого коренного 
народа (а от лакцев более 70%) 
живут в городах и находятся «в 
зоне повышенного риска» – они 
во втором-третьем поколении, по 
сути, полностью отрываются от 
родного языка со всеми вытека-
ющими отсюда последствиями.

К сожалению, в системе обще-
го образования не решены во-
просы должного обеспечения 
преподавания родных языков и 
литератур учебной и учебно-мето-
дической литературой. Например, 

в последние десятилетия не из-
даются в необходимом количестве 
учебники по родному языку и род-
ной литературе для дагестанских 
национальных школ. В связи с 
этим учащиеся, осмысливая лишь 
отдельные литературные явле-
ния, приобретают недостаточные 
знания о творчестве писателей 
и произведениях как элементах 
культуры (не определяется их 
место в ряду других), не получа-
ют целостного представления об 
историко-литературном процессе, 
закономерностях развития нацио-
нальной литературы. Усугубляет 
сложившуюся ситуацию недоста-
ток современных методических 
пособий для учителей родного 
языка и родной литературы.

В последние десятилетия 
учёные обращают внимание на 
размывание литературных норм 
дагестанских языков, сокраще-
ние числа говорящих на них, 
ухудшение качества владения 
национальными языками и целый 
ряд других неблагоприятных яв-
лений, вызывающих по меньшей 
мере озабоченность. Городские 
жители Республики Дагестан, 
особенно младшее поколение, 
оторваны от стихии родного язы-
ка, родной этнокультурной почвы. 

К сожалению, молодое поколение 
плохо знает культуру, быт, тради-
ции, обычаи своих предков. Оно 
почти не знакомо с национальной 
литературой, фольклором, своими 
обрядами и обычаями. Не владеет 
родным языком и значительная 
часть нашей интеллигенции. И 
этот процесс продолжается. В Да-
гестане наблюдается постоянный 
процесс миграции населения в 
города. Это касается и больших, и 
малых народов. В этой ситуации 
языки подвержены большему 
риску, так как вне своей исто-
рической родины они не смогут 
выжить.

По данным наших учёных, до 
девяноста двух процентов школь-
ников в Махачкале не владеют 
родным языком. Это серьёзный и 
тревожный сигнал. К сожалению, 
с каждым годом сужаются функ-
ции дагестанских литературных 
языков, а о бесписьменных язы-
ках говорить и не приходится. 
Послевоенная урбанизация и 
усиление миграционных про-
цессов в Дагестане привели к 
отчуждению всей воспитательной 
и образовательной системы респу-
блики от народа, его культурных 
корней и традиций. Исчезновение 
национального языка из школы, 

детского сада способствовало ис-
чезновению национальной эколо-
гии из семьи. В результате родной 
язык потерял свои позиции, а в 
некоторых случаях исчез из се-
мейно-бытовой сферы общения. 
А это привело к ослаблению по-
зиций родного языка в духовной 
сфере. Так произошло нарушение 
естественных механизмов, этапов 
передачи родного языка из поко-
ления в поколение.

Учёные, выступающие за со-
хранение языков народов Даге-
стана, никогда не ставили своей 
целью монолингвизм и не отвер-
гали русский язык как таковой. 
Напротив, они всячески пропа-
гандировали и пропагандируют 
двуязычие, поскольку именно бла-
годаря ему национальная культура 
может держаться на уровне совре-
менного развития. Наше основное 
требование состоит в том, чтобы 
языки народов Дагестана не рас-
сматривались как «языки второго 
сорта». В этом заключается для 
наших языков их единственный 
шанс на выживание.

Наши наблюдения показыва-
ют, что гармоничное сочетание 
родного и русского языков в 
школьном обучении позволяет 
детям добиваться лучших ре-
зультатов в учёбе, развивает их 
интерес к познанию и способ-
ности к обучению. С самого 
раннего возраста дети должны 
получать поддержку при исполь-
зовании родного языка в школе. 
 
« Л и т е р а т у р н а я  г а з е т а » 
(18.05.2022 г. №20)

ЧИ КОНСУЛЬТАЦИЯ
Выплаты на 

детей в возрасте 
от 3 до 7 лет

Сроки отгрузки 
препаратов

Безопасность 
продукции 
обеспечена

Т.МАГОМЕДОВ,
прокурор района,
младший советник юстиции

В соответ-
ствии с п.18 
постановления 
Правительства 
РД «Об утверж-
дении порядка и 
условий назна-
чения ежемесяч-

ной денежной выплаты на ребенка в 
возрасте от 3 до 7 лет включитель-
но», решение о назначении либо 
отказе в назначении ежемесячной 
выплаты принимается органом 
социальной защиты населения в 
течение 10 рабочих дней со дня 
приема заявления. Срок принятия 
решения о назначении либо отказе в 
назначении ежемесячной выплаты 
приостанавливается в случае непо-
ступления сведений, запрашивае-
мых в рамках межведомственного 
взаимодействия. При этом решение 
о назначении либо отказе в назна-
чении ежемесячной выплаты вы-
носится в течение 20 рабочих дней 
со дня приема заявления.

Министерством здраво-
охранения установлены 
максимальные сроки 

отгрузки оптовикам лекарствен-
ных препаратов в аптечные уч-
реждения. Сроки применяются 
при наличии лекарств и в за-
висимости от места доставки 
составляют: 10 рабочих дней 
– в границах города федераль-
ного значения, муниципального 
района и городского округа; 15 
рабочих дней в иных случаях. 
Соответствующий срок начинает 
течь со дня регистрации заявки 
поставщиком. Правила вступили 
в силу 6 мая. 

Марина МУРСАЛОВА, 
начальник отдела Кавказского 
межрегионального управления 
Россельхознадзора РФ по РД 

Кавказское межрегиональ-
ное управление Россель-
хознадзора обеспечило 

безопасность зерновой продук-
ции, отгружаемой в Иран за 5 
месяцев 2022 г. С начала текуще-
го года должностными лицами 
Кавказского межрегионального 
управления   Россельхознадзора   

произведен   досмотр 160 тыс. 
850 тонн зерновой продукции, 
отгружаемой в Исламскую Респу-
блику Иран. Преимущественно 
экспортное зерно поступает в 
порт автомобильным транспор-
том из Кабардино-Балкарской 
Республики, Чеченской Республи-
ки и Ставропольского края, где, 
по данным экспертов, выращен 
хороший урожай. Сначала его 
загружают в специальные ем-
кости для временного хранения 
зерна - элеваторы, затем по мере 
формирования судовых партий 
оно перегружается на судна. По 
завершению погрузки инспекто-
рами Россельхознадзора отбира-
ются пробы зерновой продукции, 
которые доставляются в лабора-
торию с самыми современными 
приборами исследований – в даге-
станский филиал Всероссийского 
центра карантина растений ФГБУ 
"ВНИИКР". Всего с начала года, 
таким образом, было доставлено 
и исследовано 80 проб зерновых 
культур, в которых карантинных 
вредных объектов не выявлено.

По итогам лабораторных ис-
следований специалисты даге-
станского филиала Всероссий-
ского центра карантина растений 
ФГБУ "ВНИИКР" начинают 
процесс фумигации – уничтоже-
ния насекомых и других видов 
возбудителей болезней растений 
путём отравления газами-инсек-
тицидами. Только по завершению 
фумигации, судна с зерновой про-
дукцией отправляются в Иран. А 
газ, выделенный из специальных 
приборов, будет циркулировать 
в трюме с зерном еще несколько 
дней во время перехода судна. 

На основании заключений 
подведомственного Всероссий-
ского центра карантина растений 
Россельхознадзором за отчетный 
период выдано 47 фитосанитар-
ных сертификата. При проведе-
нии карантинного фитосанитар-
ного контроля подкарантинной 
продукции нарушений междуна-
родных фитосанитарных требо-
ваний не выявлено, карантинные 
объекты не обнаружены. Благода-
ря последовательным действиям 
сотрудников Россельхознадзора 
удалось обеспечить безопас-
ность зерновой продукции, от-
гружаемой в страну-импортер. 
Напомним, что Махачкалинский 
международный морской торго-
вый порт расположен на западном 
побережье Каспийского моря и 
является единственным незамер-
зающим и самым глубоководным 
портом России на Каспии, а также 
важным стратегическим звеном 
связующим юг страны с государ-
ствами Средней Азии, Ираном, 
Закавказьем, другими странами 
региона.

Преимущества «Единого налогового счета 
36.6 – Здоровый расчет по налогам»

ПЛАТИТЬ ПРОЩЕ
1. 1 платеж в месяц (сейчас 60 сроков уплаты в 

год, будет в 5 раз меньше).
2. 2 реквизита в платеже – можно просто пла-

тить по ИНН (сейчас 15 полей, в т.ч. 1395 КБК и 
20 тыс. ОКТМО) – ошибка и нестыковка уплаты и 
начисленных сумм будет исключена.

ЭКОНОМИЯ ДЕНЕГ И ВРЕМЕНИ
3. 1 сальдо расчетов с бюджетом – не будут на-

числяться пени при наличии переплаты и недоимки.
4. 1 сальдо расчетов – не нужно будет подавать 

заявления об уточнениях и зачетах между КБК и 
ОКТМО (сейчас 80 млн. ошибок в год по стране).

5. 1 день на возврат – положительное сальдо 
ЕНС признается деньгами налогоплательщика и 
возвращается по его ПОРУЧЕНИЮ (вместо 10 
рабочих дней (2 недели) на РЕШЕНИЕ налогового 
органа о возврате).

6. 1 операция чтобы передать свою переплату 
(сейчас нужно сначала дождаться возврата на свой 
счет, потом заплатить за другого).

7. до 30 дополнительных дней для уплаты 
– при переносе сроков уплаты для большей части 
платежей увеличивается срок, в том числе наиболее 
значительно по страховым взносам, а НДФЛ будет 
уплачиваться не ежедневно, а 1 раз в месяц.

8. нет срока давности для платежей старше 
3-х лет.

9. нет необходимости получения справок о 
долге – госорганы сами обменяются информацией 
о состоянии расчетов с бюджетом.

ПРОЩЕ РАЗОБРАТЬСЯ С ДОЛГОМ
10. 1 день на снятие приостановки со счетов при 

уплате долга.
11. 1 документ взыскания (сейчас выставля-

ются отдельные требования, инкассовые поруче-
ния и постановления приставу по каждой сумме 
обязательств).

ПРОЗРАЧНОСТЬ И СЕРВИСНОСТЬ
12. Онлайн доступ для плательщиков детализа-

ции начислений и уплаты налогов – налогоплатель-
щик и налоговый орган видят состояние расчетов 
«одними глазами».

13. Интеграция доступа как в ЛК, так и в IT-
платформы плательщиков по открытому API. 

Шад хабар гвай кешиш
ДИН

Гьажи Гьемдуллагь БАБАЕВ

ГьикI ятIани са сеферда 
Абдулмутталиб, гьамиша 
хьиз, Кябедин мукьув гвай 

чкадал ацукьнавайла Наджранадай 
са кешиш атана, Абдулмутта-
либаз ихьтин хабар гана: «Чахъ 
тIарикъатдин диндин пак, куьгьне 
ктабар ама. Абур кIел авурла чаз 
Исмаил (Измаил) Пайгъамбардин 
(а.с.) несилдай тир эхиримжи 
Пайгъамбар (с.а.в.) гьихьтинди 
хьун лазим ятIа чир хьанва. (Къуй 
адан кьилел Аллагьдин саламарни 
салаватар хьурай). Ам Меккеда ди-
дедиз жеда. Дуьньяда инсаниятдиз 
адан регьбервилик кваз регьятви-
лерни азадвилер жагъида, ам вири 
Пайгъамбаррилай кьакьан дережа 
авай кас яз Аллагьди вири метле-

брив агакьарда. Мад адалай зурба 
кас чилерал хъижедач. Кешишди 
адан куьтягь тежедай тарифариз 
хьана. КIелнавай пак ктабра авай 
тарифар гьеле куьтягь тахьанмаз 
чIехи буба Абдулмутталибан патав 
бирдан вичин пара кIани хтул атана 
акъатда. Кешиш къах хьана, дикъ-
етдалди и ажайиб жегьил гададиз 
килигиз амукьда. Ахпа адай шад-
виляй гьарай акъатда. «Ингье ам!.. 
Им гьакъикъатда гьам вич я! Куьн 
къурайшитрин тухумдай тушни?!» 
- лагьана жузуна Абдулмутталиба-
вавай гьейрандиз кешишди.

- Эхь, ам зи хва я! - лагьана 
жаваб хгана Абдулмутталиба. 

Кешишди хушвилин гъалаба, 
зурзун кваз мад хабар хкьуна:

-  Ам ви хва я  лагьана -
ни вуна? Вуна дуьз лугьузвач. 

Диндин пак ктабра ам буба галачиз 
чIехи жеда лагьанва. 

И дуьшуьшдилай кьулухъ Аб-
дулмутталиба вичин сир ачухна ва 
Пайгъамбардин (с.а.в.) тарихдикай 
суьгьбетна. ГъвечIи Мугьаммед ви-
чин хцин хва, хтул тирди лагьана. 

- ГьакI лагь ман, зун ви гъавурда 
акьуна. Гила вуна дуьз лагьана! - 
рази хьана кешиш. Гуьгъуьнай Аб-
дулмутталиба и кардин гьакъиндай 
вичин вири рухвайриз суьгьбетна. 
«АкI хьайила, куьн куь стхад хцел 
мукъаят хьухь! Ам саламатдиз 
хуьн чи пак тир буржи я», - лагьа-
на ада. 



ЦIийи  дуьнья
 (Новый  мир)
Учредитель:

Администрация
 Ахтынского   района
Республики Дагестан

Главный редактор
Д.Ш.ШЕРИФАЛИЕВ

Газета перерегистрирована Управлением федеральной службы 
по надзору в сфере связи, информационных технологий и массовых 
коммуникаций  по  РД  22  января 2019 г.  Регистрационный  номер    
ПИ № ТУ 05-00401.

Позиция редакции может не совпадать  с точкой зрения 
авторов, которые  несут ответственность   за достоверность  и 
объективность предоставленных для публикации материалов. 
Рукописи не рецензируются и не возвращаются. При перепе-
чатке  ссылка на  «Новый мир»  обязательна.

Адрес  редакции и издателя: 
368730, РД, Ахтынский район,
с. Ахты, ул.Герейханова, д.33.

                                              
Телефон главного редактора   

            8(988)-654-59-49
Электронная  почта газеты:

newworld1928@mail.ru

           ИНДЕКС 63312 
Газета «Новый мир» отпечатана в 

ООО «Типография-М»  по адресу: г.Дербент, 
ул.С.Курбанова, 25. Электронная версия  газеты 

на сайте www.akhty.ru
По вопросам  качества  печати  обращаться 

в типографию ООО «Типография-М»
Время  подписания в печать по графику  14.00. 

Подписано в печать 14:00
Газета выходит 52 раза в год.

Тираж 1500 экз.              Заказ №____

Ротонда

Акъажунар итижлубур хьана

ТУРИЗМ

Кьуьзуь хьайила, 
лекьре вуч ийида?

Гьаятдал XXI 
асир алатIани…

СПОРТ

Ротонда КIелез хев дагъда лезги халкьдин 
эпосдин игит Шарвилидиз эцигнавай ли-
шанлу памятник - гуьмбет я. 2000-йисан 

24-июндиз, «Шарвили» эпосдин сифте суварин 
юкъуз, халкьди кьиле РД-дин Госсоветдин член, 
республикадин прокурор ва сувар кьиле тухунин 
рекьяй республикадин оргкомитетдин пред-
седатель И.Яралиев аваз Шарвилидин гележег-
дин гуьмбетдин бинеда лишанлу къван эцигна. 
Оргкомитетдин къарардалди, ахцегьви, РФ-дин 
лайихлу художник, скульптор Шариф Шагьмар-
данова балкIандал алай «Шарвили» тIвар алай 
монументальный скульптура яратмишна. Амма 
гуьгъуьнай экономикадин четинвилер себеб яз 
«Ватан хуьзвайди» тIвар алай монумент чпин 

уьмуьр Ватан хуьнин кардиз бахш авур баркаллу 
игитрин-дагъустанвийрин къаматдин лишан яз 
Махачкъалада эцигна. 

КIелез хев дагъда лагьайтIа, суварин 10 йисан 
юбилейдин вилик шад гьалара ротонда ачухна. 
Ам Ахцегьрин хуьруьн алатай ва алай девирдин 
игитвилин лишанлу гуьмбет я. И юкъуз, 2010-йи-
сан 24-июндиз, кьисайрик квай игитдин несилри 
культурадинни мемориалдин ансамбль – СтIал 
Сулейманан районда федеральный «Кавказ» ав-
тотрассадал хкаж хьанвай тепедал «Шарвилидин 
памятник» пантеон яратмишунин къарар кьабул-
на. Алай вахтунда ротондадикай хуьруьз килигдай 
майдан хьанва. Инлай гьакъикъатдани Ахцегьрин 
вири пипIер хъсандиз аквазва.

Райондин А.Гъаниеван 
т I в а р у н и х ъ  г а л а й 
ДЮСШ-да 2008-2009 ва 

2010-2011-йисара дидедиз хьанвай 
жаванрин арада азаддиз кьуршахар 
кьунай республикадин дережадин 
акъажунар бегьем хьана. Абур 
Украинадин территорияда женги-
нин махсус операциядин сергьятра 
аваз аскервилин буржи тамамарза-
вайла телеф хьайи лейтенант Илья-

сов Тамерлан Нариманович рикIел 
хуьниз талукьарнавай. Акъажунра 
чи республикадин гьар жуьре ше-
гьеррай ва хуьрерай тир 100 далай 
гзаф спортсменри иштиракна. Абу-
ру чпин алакьунриз килигна спорт-
дин рекьяй устадвал къалурна. 

Серенжем ачухай Ахцегь рай-
ондин кьил Осман Абдулкеримова 
къейдна: «Азаддиз кьуршахар 
кьунай чи къенин турнир женгинин 

гьерекатрин игит, вичи Донецкдин 
Халкьдин Республикадин, Луган-
скдин Халкьдин Республикадин 
ва Украинадин территорийра кьиле 
тухузвай женгинин махсус опе-
рацияда иштиракна телеф хьайи 
Ильясов Тамерлан Нариманович 
рикIел хуьниз талукьарнава. Ам 
ватан,  инсанрин ислягь уьмуьр 
хуьн патал махсус операциядин 
вахтунда игитвилелди телеф хьана. 
ВикIегь ва къуватлу инсан тир ада, 
Донбассдин агьалийрин – аялрин, 
дишегьлийрин, яшлу инсанрин 
уьмуьр хуьналди, эхирдал кьван 
вичин аскервилин буржи тама-
марна. Россиядин офицер Ильясов 
Тамерлан Наримановичан экуь 
къамат чи рикIерай акъатдач». 

Дурумлу акъажунрин нети-
жайрай турнирда тафаватлу хьайи 
гъалибчияр талукь тир дережай-
рин медалриз, дипломриз ва пул-
дин пишкешриз лайихлу хьана. 
А.Гъаниеван тIварунихъ галай 
ДЮСШ-дин руководстводи ва тре-
нерри турнир тешкилунин карда 
куьмекар гунай «Ахцегь район» 
МР-дин кьил Осман Абдулкери-
моваз ва депутатрин райсобрани-
дин председатель Абдул-Керим 
Палчаеваз чухсагъул лагьана.  

Яргъал вахтуналди къвайи 
марфарилай кьулухъ 
хуьруьз фидай рехъ лап 

татугай гьалдиз атанвай. Ахцегь – 
Хинер авторекьел кIвалахзавайди 
техникадин анжах са уьлчме тир. 
И дереда лагьайтIа, вад хуьр ава. 
Водителар, пассажирар рехъ чпин 
къуватралди михьуниз мажбур 
жезвай. Машинар ва инсанар 
энгелвал авачиз фин патал абуру 
рекьелай лап еке къванерни га-
дарзавай. Гьа икI, Дагъустандин 
водителри рекьера куьтягь тежедай 
манийвилер алудун патал арадал 
къвезвай месэлаяр виридалайни 
хъсандиз гьялзава. 

Куьрелди, гьа ихьтин гъвечIи 
вакъиайрикди чун Фиярин хуьруьв 
ва инсан кучудунив агакьна. Куьне, 
мумкин я, мифология – Хорон-
дин ахиратдин алем кIелна. Ада 
вацIалай рагьметдиз фейибурун 
руьгьер алудзавай. Гьа ихьтин кар 
чаз Фиярин хуьрени акуна. Нубат-
дин вакъиайри зун ва иниз атанвай 
мугьманар гьейранарна. «XXI 
асирда ихьтин рехъ хьун жедай кар 
туш», – лугьузвай чпин вилерихъ 
инанмиш тушир мугьманри. 

Фиярин хуьре дегьзаманайри-
лай инихъ гурлу Фий-чай вацIалай 

элячIдай муьгъ авач эхир. ВацIун 
дередин гьяркьуьвилел саки 85 
метр ала (ахцегьвийри зарафат 
ийизвайвал, Фий-чай вацI Самур 
патал заварка я). Жуван къува-
тралди гьазурнавай муьгъ алюми-
нийдин кьве трубадикай ибарат я. 
Абурулай инсанар физва, суьрсет 
ва чпин къуьнерал куьлуь карчин 
гьайванар тухузва. Чун хуьруьз 
атай юкъуз гурлу вацIуз аватунин 
къурхулувал аваз трубайрилай 
рагьметдиз фенвайдини тухузвай. 
Квез ам алюминийдинди вучиз 
ятIа чизвани? Герек атай дуьшуьш-
да ам вацIун кутугай маса чкадал 
регьятдаказ эцигиз хьун патал. Гьа 
икI, рагьметдиз фенвайди къуь-
нерал алаз, кьецIил кIвачералди 
вацIун муькуь патаз акъудна.

Инсанар хуьрера уьмуьрдин 
четин ва хаталу шартIарив фадлай 
вердиш хьанва. Абурун уьмуьрдин 
къамат Дагъустандиз къвезвай 
«туристрилай» гъейри мад са-
дазни итижлу туш. Туристри чпи 
лагьайвал, Дагъустан XIX асир 
хьиз я. Зун инанмиш я хьи, абур 
гъалатI жезва. И жигьетдай куь 
фикирар гьихьтинбур я? Гьаятдал 
XXI асир алайдакай фикир ийиз 
кичIе жеда...        

Экуь гележег патал артухан 
парцикай азад хьунин 
рекьяй и гьайбатлу къу-

шарихъ авай алакьуникай чнани 
менфят къачун лазим я. Гьа икI, 
40 йисан яшдив агакьайла адан 
къармахар кьадарсуз яргъибур ва 
патахъбур жезва. Идани лекьрез 
гъуьрч кьадай мумкинвал гузвач. 
Лекьрен кIуф кьадарсуз яргъиди 
ва патахъди хьуникди адавай нез 
жезвач. Хурал ва луварал алай 
цIакулар екедаказ къалин ва залан 
жезва. Идани къушраз лув гуз ма-
нийвалзва. Гьа икI лекь хкягъунин 
вилик акъваззава: кьиникь ва я 
акьалтIай зайифвал.

Лекь дагъдин кукIушдал алай 
вичин мукцал физва. Ина ада 
яргъал вахтуналди кIуф ам ха-
далди ва алатдалди къуха эцягъ-
зава. Ахпа ада цIийи кIуф экъечI 
хъийидалди гуьзетзава ва лекьре 

вичин къармахар а кIуфал акъуд-
зава. ЦIийи къармахар экъечIайла 
лекьре абурал вичин хурал ва 
луварал алай кьадарсуз залан 
хьанвай цIакулар акъудзава. Гьа 
икI, вад вацра тIалар ва азиятар 
чIугурдалай кьулухъ цIийи кIуф, 
къармахар ва цIакулар алай лекь 
кIвачел ахкьалтзава ва адавай 
мадни 30 йисуз яшамиш хьайитIа 
жеда…

Гзаф дуьшуьшра яшамиш 
хьун патал чун дегиш хьана 
кIанда. Бязи вахтара а дегишвилер 
тIалихъ, кичIевилихъ ва шаклуви-
лерихъ галаз давам жезва. Алатай 
девирдин рикIел хкунар ва вер-
дишвилер цIийибуруз чка туналди 
хъфизва. Гьа алатай девирдин 
парцикай азад хьуни чаз къенин 
юкъуз яшамиш жедай, адакай ле-
зет хкуддай ва гележегдиз гьазур 
жедай мумкинвал гузва!        

Юсиф САРКАРОВ

И мукьвара хванахва рагьметдиз финикди заз чи райондин Фи-
ярин хуьруьз гуьзлемиш тавунвай рехъ акъатна. Райцентрдилай 
Фиярин хуьрел тахминан 35 километрдин мензил ала. И рекьи 
саки кьве сят кьуна. Фиярин хуьр гьеле Кавказдин Албаниядин 
вахтарилай машгьур тир. XVII асирда эцигнавай минара галай 
Жуьмя мискIин и хуьруьн вичин жуьредин визитный карточка я.


